
Ariketa hauek Ikasbileko​ ​    1897508        atazan aurkituko dituzu 

 
 

1- Entzun aurretik 

1.1 Selfieak  

Selfieak​, hau da, nork bere buruari ateratako argazkiak (garai bateko autorretratuak?), oso                       
modan daude. Hori bera erakutsiko digute Jon eta Jonek atal honetan. Baina, zergatik sortu ote da                               
moda hau?  Irakurri baieztapenak eta hautatu zure iritziarekin bat datozenak.  
 

 

 Sakelako telefonoek gero eta argazki 
kamera hobeak dituztenez, oso erraz egiten 
ditugu.  

 Sare sozialetan gehiago hartzen dugu parte 
eta bertan geure burua erakustea gustuko dugu. 
 

 Botoia sakatu aurretik erabaki dezakegu 
nola agertu nahi dugun pantailari begiratuta 
bakarrik. 
 
 
 
 

 Egiten ari garena erakutsita, besteei inbidia 
ematea bilatzen dugu. 
 

 Bakarrik gaudenean unea jasotzeko eta 
gordetzeko aukera ematen digu. 
 

 Teknologiak erabilita, geure buruaren 
benetako irudia desitxuratu eta existitzen ez den 
zerbait erakusteko aukera daukagu. 

1.2 Bere burua 

Zer da selfie bat? Nork bere buruari argazki bat ateratzea 
 

Izenordain gisa erabiltzen da egitura hau: ​NOR(K) BERE BURUA​ eta ​deklinatu ​egiten da.  

• Nor bere buruaren jabe izan 
• Nork bere buruari galdetu 
• Nork bere buruaz barre egin 
• Nork bere burua ondo ikusi 

Perpaus ​erreflexiboak​, euskaraz, ​BERE BURUA ​sintagmaz (eta hala dagokionean, NEURE 
BURUA, GEURE BURUA, ZEURE BURUA etab.) baliatuz eratzen dira. ​ELKAR ​bezala, BERE 
BURUA sintagmak ez du berezko ​erreferentziarik​. Erreferentzia ​aurrekari ​batetik jaso behar du: 
• Katuak BERE BURUA balkoitik behera bota zuen. 
• Guk  GEURE BURUARI bakarrik begiratzen diogu. 

Bi perpaus horietan, hurrenez hurren, erreflexiboaren ​aurrekaria katuak ​eta ​guk ​dira.  
Dena den, euskara mintzatuan batez ere, bai elkarkariaren ordez bai erreflexiboaren ordez, 
aditza gaztelaniaren antzera jokatzeko ohitura dugu, aski baita horretarako nork­nor aditzak nor 
aditz gisa jokatzea. Horrelako esaldiak sortzen dira, beraz:  

• Gero ikusiko gara. (= Gero ikusiko dugu elkar) 
• Entregatu egin naiz. (= Neure burua entregatu dut) 

Nolanahi ere, ​hobe ​horrelakoetan ELKAR eta NEURE BURUA erabiltzea. 
 
Azaldutakoaren haritik, berridatzi hurrengo esaldiak: 
 
Argazki horretan ongi ikusten naiz. 
 
Ez dut txokolaterik erosten. Ederki ezagutzen naiz. 
 
Azkenean gaizkilea entregatu egin zen. 
 
Uretara bota da eta min hartu du. 
 
Noiz aterako ote garen krisialditik galdetzen gara. 
 
Behar den bezala zaintzen zara? 
 
Bat­batean jendez inguratuta aurkitu zen. 
 
 
 
 

 ​Orain, egizu gaiari buruzko gogoeta eta nahi baduzu, bildu ideiak ikasgelan egingo duzuen 
mintza­saioan partekatzeko.  

Hauxe pentsatzen dut nik ​selfieak egiteko modari ​ buruz:  
 

 
 

 
 

 
 

 
 
 

1.2 Selfiea egiteko prest? 
Jon eta Jone kalean daude eta ​selfie​ bat egiteko ideia atera da. Nori uste duzu bururatu zaiola 

ideia? Irakurri elkarrizketa zatia eta asmatu nork esan duen esaldi bakoitza.  
 
JON JONE  
   

  Ez daukagu elkarrekin argazkirik. ​Selfie​ bat aterako dugu  

      Lotsa ematen dit jendaurrean argazki bat geure buruari ateratzea 

  Itxaron,.. ​selfiea​ egiteko makila aterako dut­eta 

  Mesedez…!!! 

  Jajaja! Lasai, brometan ari nintzen. 
 

Alderatu egin duzuna ikaskidearekin eta ondoren komentatu ​selfieak​ egitea gustuko duzuen 
ala ez eta zergatik. Ondoren, entzun elkarrizketa eta egiaztatu egindakoa. 

2- Entzun bitartean 
 
2.1 Zertarako da selfiea? 

Zein izan da selfiea ateratzeko arrazoia? 
 

 Sare sozialetara igotzea 

 Aspaldiko lagunari bidaltzea  

 Elkarrekin egon direla gogoratzea 

 Lanera doazela erakustea  

2.2 Argazkiak  

Argazki­albumei eta argazkiak ateratzeari buruz aritu dira. Aukeratu zer esan duten eta 
komentatu zure ikaskidearekin ea gauza bera jarri duen.  

Aspaldiko argazki­albumak:  

 Desagertu ziren istripuan 

 Istripuari buruzko oroitzapenak ekartzen dizkiote Joni 

 Neskak dauzka gordeta 

 Elkarrekin egindako festen argazkiak  dituzte batez ere 
 
Semearen argazki­albumak: 

 Ordenagailuan dauzka gordeta Jonek 

 Amonak egiten dizkio Interneteko plataforma bat erabilita  

 Ez dituzte egiten, Nikori ez baitzaizkio argazkiak gustatzen 
 
Joneren argazkiak 

 Ordenagailuan gordetzen ditu, inoiz begiratzen ez dituen karpetetan  

 Karpetetan gordetzen ditu ordenagailuan erosoago egiten zaiolako 

 Albumetan txukun­txukun gordeta dauzka 
 
Egungo joera 

 Zuri­beltzeko argazkiak egitea da 

 Eskuz egindako margolanak egitea da  

 Erretratuak egitea da 
 
Atera duten selfiearekin zer gertatu da azkenean? 

 Ezabatzeko eskatu dio Joni 

 Bere telefonora bidaltzeko eskatu dio  

 Facebookera igotzeko baimena eskatu dio 

 

3. ENTZUN ONDOREN 
 
3.1 Selfien moda 

Zein iritzi daukazue selfieak ateratzearen modari buruz? Partekatu  ​ariketan bildu dituzuen 
ideiak eta ondorio nagusiak atera.  
 

 
3.2. Dena balekoa al da? 

 Selfien munduaz hitz egiteko tartea hartuko duzue. Irudiei erreparatu eta beheko galderen 
laguntzaz, aztertu taldean selfie askoren atzean zer egon daitekeen. Nork bere ikuspuntua emanez 
egizue balorazio moduko bat.  

Erabili galdera hauek gaiaz hitz egiteko gida moduan:  
 

● Zein neurritan esan daiteke bat­batekoak direla selfieak?  
● Zein gorputz zati edo atal erakutsi garrantzitsua al da? 
● Originala izatea bilatzen al da selfien bitartez? 
● Jendea non dagoen argi eta garbi erakusteak inporta al du?  
● Bizitzaren edozein une egokia al da selfietan jasotzeko? 
● Iruzurra al al dira selfieak? 
● Zer bilatzen du jendeak selfiea eginda? 
● Cannesko zinemaldian alfonbra gorrian selfieak ateratzea debekatu egin dute. Egokia 

al da erabaki hau? 

Hona hemen gaia garatzeko bi testu eta bi selfie. Irakurri, iritzia osatzeko baliagarria izango zaizu: 
 

Selfiak “ipurdiko min berria” dira ziklistentzat 
 

 
 
Selfiak “ipurdiko min berria” dira ziklistentzat, kexu da Geraint Thomas txirrindularia. Bere hitzetan, 
oso arriskutsua da pelotoiari bizkarra eman eta argazkiak ateratzen hastea. “Istripu ugari gertatu da 
ikusleak ez direlako garaiz alboratu; halakorik ez litzateke gertatu behar”. 
 
“Banitate eta ergelkeria uztarketa arriskutsua da”, idatzi du “Tejay van Garderenek twiitterren. 
“Errepide erdian bizkarrez, 200 txirrindulari zugana doazenean, soilik selfie bat ateratzeko?”. 
 
Italiako Giroan, etapa bat amaitzean lurrean eseri zen Marcel Kittel alemaniarra, pott eginda. Zale bati 
ez zitzaion ezer hoberik bururatu berarekin argazkia ateratzea baino. Van Garderenek dioen bezala, 
ergelkeriak eta banitateak bat egiten dutenean… 

“Selfiak, txirrindularientzat ipurdiko min” Jon Torner Zabala, argia.eus (moldatua)  

Ellen DeGeneres eta beste 
 

 
 
Hauxe izan da inoizko selfierik ezagunena. Selfieak egiteko joeraren gorakada ere argazki honi zor 
zaio. 2014ko Oscar sarietan egindakoa da. Gerora jakin denez, Samsumg etxeak sustatukoa izan 
omen zen. Diru­irabazi ikaragarriak eragin ditu argazki honek. 

